
Linük tesem kecha nunga uranium
enrichment mali: Abbas Araghchi

Jayant Chaudhary RLD
tekolak asütsü shimogo

Kohima, November 16, 2025
(TYO): Kohima Press Club
(KPC)-i tanü "Safeguarding
Press Credibility amidst rising
misinformation" omen nung
ajemdaker National Press Day
ayongzüka mungogo.

Iba sentong nung onük
jembirji The Morung Express
Publisher Aküm Longchari liasü
aser pai "ochi nung ashishitepba
mapang ka Nagaland state nung
media-i mapa akangshitsü
nüngdaker" ta ashi.

Putu 21 buba nung
mezüngbuba shilem süiogo aser
anünga aliba küm 75 ji 'shibai
ochi azüoker aser shibai koba

Naga entrepreneur tem  Tribal
Business Conclave 2025 nung aden

chichiba ta lemteter' ta asüba
tangatetba nung
mesüidaktsütsüla. Iba yongji
pubic-i temulung alemtsü aser
tamang akatsüsa media jenjang
yanglushitsüla. Ibaji quality
journalism ajanga inyaktettsü ta
pai ayongzük.

"Nagaland nung media
tajungba melenshitsüla aser putu
melenshiba mapang
akangshitsüla. Iba ya ochi nung
amendaker aser kuli tejangja yur
journalism inyakba lir ta Aküm-
isa ashi.

Asenoki kuli tejangja nung
ajemdaker otsütem ashitsüla aser
iba ajanga ochi prokshir.

Journalist ka ama nai kulitem
nung ajemdaker otsütem shira nai
ochi prokshir aser iba ya
meimchir asoshi kanga
tongtipang ta paisa ashi.

Iba sentong nung KPC
president Alice Yhoshü-i Reyivolu
Rhakho nem KPC Impact
Journalism Award 2025 agütsü.
Laisa Chizokho Vero, Yarden Jamir
and Shongmo B nunger nem KPC-
NBOCWWB Media Fellowship
tembangba kulikakettem agütsü.

Sentong nung mendenji
Yirmiyan Arthur Yhome liasü,
William Belho-i temoatsü meshia
sarasadem aser Saram Naam-i
anküp tepela o jembi.

Kohima, November 16, 2025
(TYO): November 12, 2025 nü
New Delhi nung Tribal Business
Conclave 2025  mungogo.

Iba sentong nung Union
Minister of Tribal Affairs Jual
Oram aser Union Minister of
Commerce & Industry Piyush
Goel na aden.

Iba sentong nung Ministry of
Tribal Affairs, Ministry of
Commerce, Ministry of Culture,
Tribal Indian Chamber of

Commerce & Industry (TICCI)
aser FICCI ajanga teyari agütsü
aser tribal entrepreneur products
indang exhibition liasü.

Nagaland tenüng nung tribal
entrepreneurs pezü iba sentong
nung shikem agia liasü ta senior
BJP leader Johny G Rengma-i
ashi.

Johny ya ya NSTFDC,
Ministry of Tribal Affairs
Director aser TICCI Vice
Chairman lir.

Nagaland media-i ochi osang prokshitsüla: Aküm Longchari
Dimapur, November 16, 2025
(TYO): Nagaland Gaon Bura
Federation Peace Committee
ajanga November 18, 2025 nü
Agri expo site nung Naga
yimten latettsü dak sendakba
sentong ka ayongzüker  ta
DDCF nung member
organizations a jak dang
metetdaktsüogo.

Iba common platform ya

March 20, 2025 nü Tourist
Lodge nung Naga CSOs balala
adenshia bangzüng renemba
ama ayongzüker ta Media cell,
DDCF-i sangdong ka nung ashi.

Anungji DDCF nung
member organizations ajaki iba
sentong atema süoki ia bilemer
telok shia nungi nisung noklang
kakabosa adentsü metetdaktsür
ta Media cell-i shiogo.

DDCF kübok telok ajak common
platform nung adentsü metetdaktsür

Itanagar, November 16, 2025
(Agencies): Arunachal Pradesh
Freedom of Religion Act, 1978
kübok draft rules
reprangdangtsü atema Arunachal
Pradesh sorkari High Powered
Committee (HPC) ka tentetogo.

Department of Indigenous
Affairs-i August 14, 2025 nü
sangdong ka agütsüba madak iba
mapa inyakogo.

HPC nung mendenji retired
Justice Brojendra Prasad
Katakey lir aser  sorkar
ketdangsürtem, minister tem

aser tamangba yimsü balala
nungi teshimtet nübotem
züngsema lir.

Tamangba yimsü teloktemji-
Arunachal Christian Forum,
Indigenous Faith and Cultural
Society of Arunachal Pradesh,
Monpa Mimang Tsogpa, Tai
Khamti Development Society,
Arunachal Vikas Parishad, aser
Vishwa Hindu Parishad, A.P lir.

High Court-i tetuyuba
agütsüba aser linük temzüng
nung lateta aliba nung ajemdaker
HPC-i draft rules asadanga

reprangtsü. Parnoki melenshitsü
junger ta shidangtsü akok,
department aser mongin
nisungtem den asüngdangteptsü
aser High Court-i latetja aliba
mapang matongdang state
sorkar ket nung report ka
agütsütsü.

Arunachal Pradesh sorkari
Freedom of Religion rules shitak
lateta ayutsü aser kin balala
indang taginübatem ama
inyaktsü mechi nung High
Powered Committee (HPC)
tentetogo.

Arunachal Pradesh Freedom of Religion Act meyipa reprangshitsü

New Delhi, November 16,
2025 (Agenc ie s) :  India- i
Navy nung INS Mahe ta ser
rong ka bendenloktsü aser
Ant i-Submar ine Warfare
ajanga tzüyim nung defense
akangshitsü.

November  24,  2025 nü
Naval  Dockyard,  Mumba i
nung INS Mahe saya tsü
sentong lir.

INS Mahe ya  Cochin
Shipyard Limi ted (CSL)
ajanga  yangluba li r.  Iba
mapatong ajanga India- i
'Aatmanirbha r  Bharat '

maparen inyakba nung mera
tasen ka agiloker.

INS Mahe ya Mahe-class
Ant i-Submar ine Warfare
Shallow Water Craft (ASW-
SWC) mezüngbuba lir. Navy-
i indigenous  des ign,
engineer ing aser  pla tform
integration kanga junga inyaba
rong ajanga kuli agütsür aser
iba rong nung amshiba
osettsüset 80% tema India
nung yangluba lir.

Iba tenüng ya Ma laba r
Coast nung otsüsütsü aketba
Mahe nüngtem nung jaloksü.

Iba rong nung 'Urumi' ta ajaba
flexible sword enoka lir aser
iba ya Kalarippayattu nung
amshi.

Iba rong ajanga submarines
bushia  senzütettsü, coasta l
pa trols inyaktet tsü aser
tzüyim nung securi ty
akangshi tsü ta  sorka r
sangdong ka nung ashi.

Iba rong nung RBU-6000
anti -submarine rocket
launcher  ka  a ser  anti -
submar ine torpedo yoktsü
atema light-weight torpedo-
tube launchers ana enoka lir.

Indian Navy nung INS 'Mahe' bendenloktsü

Tribal Business Conclave 2025 nung Johny G Rengma-i Union
minister tem den külemi agiba noksa ka angur.

Kohima Press Club (KPC)-i tanü "Safeguarding Press Credibility amidst rising misinformation" omen
nung ajemdaker National Press Day ayongzüka mungogo.

New Delhi, November 16, 2025
(Agencies): Delhi nung Red Fort
anasa vehicle-borne Improvised
Explosive Device (IED) ka
amshia pokdaktsü aser iba gari ya
suicide bomber Umar Un Nabi-i
ania liasü ta National Investigation
Agency (NIA)-i kuli ngutetba
osang metetdaktsüogo.

NIA-i Amir Rashid Ali puogo
aser pa ya Jammu and Kashmir
kübok Samboora, Pampore nung
alir. Pai Umar den külemi iba tasa
atong aser November 10 nü
lendong nung nisung 13 pokset
aser 30 tema yiru.

Iba tasa nung amshiba gari ya
Amir tenüng liasü aser pai Delhi
tashi arua gari aliba nung yaritep
aser iba sülen vehicle borne-IED
kümdaktsü ta NIA-i ashi.

Iba gari driver ji Umar Un Nabi
liasü ta forensic examination
ajanga kuli ngutetogo. Umar ya Al
Falah University, Faridabad nung

General Medicine Department
nung Assistant Professor ka liasü.

Pa ya Jammu and Kashmir
kübok Pulwama district nungi
liasü aser NIA-isa Umar indang
kar tanga ka puogo aser kulitem
bushitepdar.

NIA-isa Deobarnü Delhi Red
Fort lendong dak sendakba nung
nisung pezü pua aliba chiokogo.
Parnok rongnung doctor asem
dena lir aser par pezü ya Dr Umar
Un Nabi den tesendaktep aliba kuli
tejangja mengutetba agi chiok.

Par pezü ya Dr Rehan, Dr
Mohammad, Dr Mustaqeem, aser
fertiliser dealer Dinesh Singla
nunger lir.

Iba lendong atalokba sülen
NIA-i kuli agütsür nisung 73 dang
asüngdangyaogo aser Delhi
Police, Jammu & Kashmir Police,
Haryana Police, Uttar Pradesh
Police aser tanga agencies den
külemi inyaksema arur.

Red Fort lendong nung vehicle-borne IED amshi: NIA

Kohima, Yimpoksüi/Nov. 16
(TYO): Mon district kübok
Indo-Myanmar yimtsüng,
Longwa nung November 15,
2025 nü Vibrant Cultural
Programme ka agia liasü.

Iba sentong ya North East
Zone Cultural Centre (NEZCC)
ajanga Art & Culture
Department, Government of
Nagaland den lungjemer Azadi
Ka Amrit Mahotsav kübok
ayongzüka liasü.

China, Myanmar,
Bangladesh, Nepal aser Bhutan
den India indang northeastern
state ti international boundaries
anasa aliba nüburtem indang
sobaliba melentepba, telungjem

Longwa nung sobaliba sentong ka agi

aser lisopur maitsü wazüka
ayuba tangatetba adokdaktsütsü
nükjidong nung iba sentong ya
ayongzük.

Tetushi tesemdanger Er.
Thanyalo Kath, Sub-Divisional
Officer, Power Department,
Mon ajanga jembidang sobaliba,
yimya balala aser kin balala
tsüngta tesendaktep alitsü
tongtipang ta ashi.

Tongtipang tesem ka nung
NEZCC aser Art & Culture
Department ajanga iba ama
sentong ayongzükba atema
pelaba lemsatepa liasü.

Iba sentong nung sobaliba
tsüngsang aser ken balala agi
shilem agia liasü.

Longwa village aser
Nyahnyu village nungi cultural
troupes temi sobaliba ken aser
tsüngsang agi shilem agia liasü.

Peter Thanghoi Thai, District
Cultural Officer, Mon ajanga iba
sentong ayongzükba nükjidong
lemsatepdang arütsülen meta
talang nung aliba nüburtemi
shilem agia sobaliba wazüka
ayuba nung temulung agütsütsü
indang jembia liasü.

Sentong nung W. Kaiwang
Konyak, Assistant Research
Officer, Art & Culture
Department, Mon menden liasü
aser S. Yona, Pastor, Longwa
Baptist Church ajanga
sarasademer sentong tenzük.

Straightway Higher Secondary School, Mokokchung pur ‘Parents Day 2025’ sentong “rejoice in the Lord” omen nung ajemdaker yangi Mokokchung Town Hall
nung akadang class I & II tanurtemi ‘superhero’ ta sür tsüngsang ken ka atenba mapang tangokba noksa nung angur. Iba sentong nung Straightway Christian
Mission Centre (SCMC) Chairman, Dr. Aotemshi; SCMC Administrator, Dr. Awala Temshi; SCMC Missionary, Süngkümlemba; Straightway Hr. Sec. School Principal,
Sentiyangla; tsürabur tenüng nung Nükshitula parnok den ano tangar kari shilem agi. Yangji azünger kaketshir aser tsüraburtemi kentenmenü, jilushi, tar
nunger otsü ashiba, yartsüngsang, Laishiba azüngba aser shilem balala ia tesentepertem kanga longsodaktsü. Mokokchung, 15th November, 2025

Longwa nung November 15, 2025 nü tangokba noksa ka nung tongtipang nisungtem
den cultural troupes angur.

Dimapur, Yimpoksüi/Nov. 16
(TYO): Dimapur Press Club
ajanga November 16, 2025 nü
"Safeguarding press credibility
amidst rising misinformation"
omen kübok Ethnic Table, Notun
Bosti, Dimapur nung 'National
Press Day' munga liasü.

Sentong nung tongti o jembir
Dr. Moalemba Jamir, Associate
Editor, The Morung Express
ajanga iba anogomung omen ya
Press Council of India-i agütsü
aser kanga tapet lir ta ashi.

Osangbener asoshi
tongtipangtiba 'assets' ji printing
press, digital platforms mesüra
click counts masü saka takotet
ama, pei luyim ama aser industry
ka ama tamang katettsüsa osang
abenba ya lir, ta pai ashi.

Osangtsüsang yimya kanga
melenshia kumogo, kong screen
ka nung nüburtemi osang,
yimten osang, olulu,
entertainment clips aser
promotional content tem angur.
Osang aser osang masüba
tetsüngta samaogo, aser iba ama
tensa ka nung tejangja, shidak,
ochi aser tetangshi osang
agütsütsü tali nüngdaka akumer,
ta pai ashi.

Osang tejangja asüba ajanga
nüburtemi osangbener dak
tamang akar aser yangji tapok

adokdaktsüra, institutions aser
nüburtem dak kongshitsü, ta ashi.

Na shiba süang aser koma ka
amshir süang, newsroom ya
temürek alitsü nüngdaker,
kechiaser osang tejangja asoshi
ibaji tiyongtsü lir. Nisung mashi
kati page, website mesüra digital
outlet lapoktettsü aser tejangja
mesüaka reprangtettsü aser
ozüng agi alena maliba sapang
aika nung editorial policies,
websites mesüra "about us"
section-a tejangja mali.
Nüburtemi content angur saka
iba osang abener mangur, ta Dr.
Moalemba-i ashi.

Iba tawa ya media tejen-
tasen ajak nung lir. Osang
abentsü asoshi senotsü meshiba
ajanga timtem tali adokdaktsür
aser iba ya 'structural
misinformation' lir, koba osang
tiazü abenba agi masü saka
kechiba iba osang adoktsü ta
asüba nung nüburtem mashi
lenmangi anir, ta ashi.

Dangar aitsür masü aser
osang abenba nung senotsü
tebilemtsü lir, saka osangbener
mapa ka taa agia service
agütsüba kumra, ibaji ajanga
nüburtemi tamang akaba nung
tetsükdaktsü ajurur, ta pai ashi.

Yimya kasa mamshiba, osang
shidak abentsü melen tekeraba

nung agütsütsü arishiba, tejangja
masüba sponsored content aliba,
osang abenba den commentary
meyoktepba, aibelen magizükba,
item ya tilateri ka ama lir, saka
meilongi tamang samadoktsü, ta
Dr. Moalemba-i ashi.

Artificial intelligence amshia
noksa yangluba, video
yanglushiba, ola amshiba,
synthetic media aser ojang
melenshiba ajanga timtem
ajurutsü, ta ashi. AI ya tsükchir
masü saka tashi maitba ulushia
kumdaktsür.

Websites mesüra social media
pages tem kibor, yim o zülurtem
aser nükjidong tejangja
agütsütsüla, aibelen yimjak nung
agizüka metongshitsüla, yimo o
zülu aser shishilempaba
sentongtem bendangtsüla, osang
abenba nung yimya shidak
amshitsüla, ta pai ashi.

Taa agütsür amshiba content,
sponsorship, partnership mesüra
revenue den sendaktepa aliba
content tem jangja-jangja
'advertisements, sponsored
features, mesüra advertorials' ta
nüngja agütsütsüla, ta ashi.

Osang abentsü telemtetba
agidang nüburtemi jangraba
tendangtsü tim, ta ashi.

Nagaland nung yimya shidak
amshitsü atema 'common charter'

ka yanglutsüla, voluntary
transparency audits, media
literacy programmes amala alitsü
tim, ta Dr. Moa-i ashi.

Sentong nung DPC tir Henlly
Phom-i iba anogomung ratet ashi
aser osangbener temi ochi temai
adoktsü asoshi inyakba
tenüngsang agüja liasü. Laisa
osangbener dang maneni
tajungtiba nung inyaktsü aser ochi
asoshi nokdaktsü ayongzüka liasü.

Iba sentong nung
Kekhriésenuo Lily Kiewhuo
menden liasü aser Niboli H.
Yeptho-i melepzüng o jembi.

Department of Information &
Public Relations (DIPR)
Nagaland teyari nung
Mokokchung Press Club ajanga
November 16, 2025 nü MPC
Chamber nung 'National Press
Day 2025' munga liasü.

Sentong nung Mokokchung
Times yim o zülur Limalenden
Longkumer-i jembidang, tamang
katetba ya kanga tongtipang lir
aser aji samadaktsüra tanaben
nokdaktsü asoshi tamendak dak
makar, ta ashi.

Osang tiazü ya tebilemtsü tulu
kumogo, koba kanga kera
nüburtemi prokshir, ta pai ashi.

Ochi tesadang aser olulu agi
sünger aliba lima ka nung media
house temi mera tajung agitsü

nüngdaker, ta Limalenden-i ashi.
Osangbener ya 'influencers

mesüra content creators' masü
aser tejangja memeteti arsanga
adoktsüba ajanga tamang akaba
nung tetsükdaktsü ajurur aser
osang abenba nükjidong nung
timtem agütsür, ta ashi.

Yimya shidak aser ochi melira
sponsored content agi osang
jejangba amokbanger aser ibaji
ajanga shidakba aser taila osang
mebendangteter, ta pai ashi.

Paid news tabu asem lir, ka
political paid news, talisa elections
mapang; financial paid news
aser corporate paid news, aser
item ya putettsü kanga tasak lir,
ta ashi.

Paid news agizükba ajanga
osangbener tem "presstitutes"
kumdaktsür ta ashi aser nüburtem
mashi lenmangi anisaba media
houses anema ola adoktsü
nüburtem ayongzüka liasü.

Paid news ya shidakba ama
agizükra, osangbener
menüngdaker, anungji
osangbener temi paid news
mamshitsüla, ta pai ayongzük.

Sentong nung Sashimeren-i
MPC tir o jembi, kong Imnatola
menden liasü aser Imnawapang
Jamir, Finance Secretary, MPC
ajanga melepzüng o jembia
sentong tembang.

DPC aser MPC 'National Press Day' amung

Dimapur, Yimpoksüi/Nov.
16 (TYO): Tanurtem anogo
bilemteta  Distr ict Child
Protection Unit  (DCPU),
Tseminyu ajanga November
14, 2025 nü Nagaland nung
mezüngbuba tanurtem asoshi
'My safety box' tenzükogo.

Iba sentong tasenba ya
MLA Jwenga Seb aser
Japheth Woch,  Deputy
Commissioner, Tseminyu nati
Jireh School nung tenzüktsü.

DC ajanga iba sentong
nung jembidang, "My safety
box' ya Neivotuonuo Rutsa,
legal-cum-probation officer,
DCPU Tseminyu ajanga
tanurtem kumzüka ayutsü
atema jelia mera agiba aser
lendong atalokba sülena teyari
agütsütsü mangdang nung
mezüng asatet, ta ashi.

Tensa tamajungba
makudang tanur tem takum
nung kechi ataloker, aji 'real-
time monitoring' atema DCPU
indang 'My safety box' ya
tenzüker,  ta  Neivotuonuo

Rutsa-i ashi.
Tashi maiter

amokmerenba,  mesüshiba,
merenshiba, tanur terenshia
amshiba, tekolok shisatsü nung
anibelen agütsüba tali akumba
ajanga tanur aikati tsürabur,
tesayur aser medemertem den
pei ta jangshibatem
lemsateptsü kanga tsübor, ta
lai ashi.

"My safety box' yagi parnoki
item timtem indang tetsübo
makai mesüra nungnanga
melie jembitsü lenmang
agütsür, ta Rutsa-i ashi.

DCPU indang 'My safety
box' nükjidong ya rongsen
melalui pilot model ka lir, koba
mezüng noklem nung school
ter dak tema nung tenzükogo.
Iba sentong nung tajangzük
anguba asadanger distr ict
tesem ajunga nung amshitsü.

Shilem agiba school ajunga
nungi Child Helpline ajanga
data bendenba nung ajemdaker
DCPU ajanga quar ter ly
reviews alitsü.

Tseminyu nung tanurtem
atema 'My safety box' tenzük

Panjab University-i tatidang thinener

New Delhi,  Yimpoksüi/
November 16 (Agencies):
Chhattisgarh kübok Sukma
district nung security forces
den khatepba mapang Maoist
pur asem tepsetogo. Parnok
asemprongla atema sen lakh
pongungu agütsütsü nangzüker
liasü, ta  ketdangsürtemi
Deobarnü metetdaktsü.

Iba osang ya IG Bastar P
Sundarraj-i jangjatsüogo aser
ashiba agi, lendong ya state
kübok Tumalpad yimtsüng
anasa ataloka liasü.

Sukma Police-i, sepaitemi
tepsetba Maoist  pur asem
rongnung ya milit ia
commander  aser  sniper
specialist  Madvi Deva

densema liasü ta metetdaktsü.
Madvi den ano tetsür

züngsem Podyam Gangi aser
Sodi Gangi nata tepsetogo, ta
paisa metetdaktsü.

District Reserve Guard
team temi iba tesem nungi .303
rifle ka, BGL launcher aser
injang ngutetogo aser maneni
bushisüngdangdar, ta police-i
ashi.

Maoist lenir tejen Papa Rao
kinungtsü Urmila  aser
Buchanna Kudiyam na
densema Chhattisgarh kübok
Bijapur  distr ict  nung
November 11 nü Maoist pur
trok tepsetba sülen anogo
ishika ka lir  ano Maoist
züngsem asem ya tepsetogo.

Kandulnar aser Kachlaram
yimtsüng na tsüngda arem
nung tepseter tem ajak
senteper sen lakh 25 agütsütsü
nangzüker liasü, ta Bijapur
Superintendent of Police
Jitendra Yadav-i
osangbenertem den
sensaksemba mapang ashi.

Buchanna ya taoba küm 20
tashi maoist  puri security
force, civilian aser project
balala amaktsü asoshi tasa
asar rongnung tongtiba liasü
aser  kasa mapang nung
Urmila-i Maoist indang PLGA
(People's Liberation Guerrilla
Army) batta lion indang
logistical supply tem
aachaayanga liasü.

New Delhi, Yimpoksüi/
November 16 (Agencies):
Senate polls dak sendakba nung
kaketshirtemi longkak aita aliba
mapang Panjab University
ketdangsürtemi tatidang ajak
thinenogo, koba November 18
nungi 20 tashi agitsü liasü.

Honibarnü sangdong ka
ajanga Punjab University (PU)
Controller of Examinations,
Jagat Bhushan-i ashiba agi,
tatidang atema anogo
melenshiba mapangtong nung
metetdaktsütsü.

Kateshirtem dang university
indang official channel tem
mapashia repranga atatsü
metetdaktsüogo.

Longkak aita aliba
kaketshirtemi Senate polls
atema anogo mesangdong tashi
parnoki tatidang nung shilem
magitsü ta sangdongba sülen
university-i iba telemtetba agia
liasü. Senate polls ya küm ka
dak tema magi lir. Parnokisa,
parnok takhangba mataloktsüra
tatidang magidaktsütsü ta
amokmerenogo.

November 12 nü
kaketshirtemi university vice
chancellor (VC) den senden ka
mena liasü. Parnoki ashiba agi,
VC-i Senate poll takaratiba
nung agitsü tenangzükba

agütsüogo aser temelaba
meshia chancellor dangi
yokogo, koba yakta agizüktsü.

Panjab University Campus
Students Council (PUCSC) vice
president Ashmeet Singh-i
taoba mapang ashiba agi,
Senate election atema
mapanglem mesangdong tashi
longkak maneni aittsü.

Kaketshirtemi 'Panjab
University Bachao Morcha'
tawabangba kübok VC office
anasa longkak aita arudar.
Mezüngbo parnoki Centre-i
university indang achaayangba
lokti tentet; Senate aser
Syndicate yanglushitsütsü
telemtetba agiba anema
longkak aita liasü.

November 7 Ministry of
Education-i, iba lokti tentet
temzüng ozüng aser tentetyim
melenshitsü atema October 28
osang agütsüba agina liasü.
Yimden yimsüsürtem aser
kaketshirtemi nongshiba sülen
parnoki iba telemtetba ya agia
liasü.

Centre-i iba telemtetba
agiaka kaketshirtemi maneni
longkak aiter aser parnok
takhangba nenshitsü atema
Hombarnü university shibangtsü
ayongzükogo.

Mathura, Yimpoksüi/
November 16 (Agencies):
Deobarnü Mathura nung senden
ka amenba mapang Union
Minister Jayant Chaudhary,
Rashtriya Lok Dal national tir
asütsü shimogo. Pa den tokteper
ka danga maliasü.

Sentong nung o jembiba
mapang Chaudhary-i, "onok
National Democratic Alliance
den ajang ajanga nokdaka lir.
Ato Kilonseri kü nem khuret tulu
ka agütsüogo," ta ashi.

Opposition menüja pai
ashiba agi, "tanü parnok kibong
ka lir, saka lenir mesüra policy
mali aser ibayongji tamakok
angur."

Chaudhary-isa, party kübok
inyakertem dang taoba PM,
sensakertem lenir aser pa tebou
Chaudhary Charan Singh
indang policy tem tejakdangi
bener aotsü ajungshiba den, pa
sor küm 125 ajungba sentong
linük ajunga nung süngtong
crore 1.25 tema amungtsü ta
ashi.

"Yimtsüngtem, aluyimertem
aser sensaksertem indang

jembiba ajanga RLD takok
nguogo," ta pai ashi.

X nung post ka ajanga party
tekolakba yagi, "Kosi, Mathura
nung sentong agiba mapang
Rashtriya Lok Dal  national tir
asütsü shimba atema sentong
nung adenertem, party kübok
inyakertem, ketdangpirtem aser
nüburtem tenüng nung nokdaker
ajak dang kanga pelar," ta ashi.

Chaudhary-isa, party
lenirtem dang tetsürtem
tejakdangi anir aotsü atema
teka amteper inyaktsü
ayongzükba den parnok atema
yakta menden mekazüktsütsü ta
ashi

Union minister yagi ano
Chhata nung sugar mill tanaben
inyaksangshi tenzükdaktsütsü,
ta tenangzükba agütsü, koba
tang shibanga lir.

RLD ya NDA nung shilem
ka lir. Parnok tang Lok Sabha
nung MP ana aser Rajya Sabha
nung MP ka lir.

Uttar Pradesh legislative
assembly nung RLD pur MLA
teku lir aser state legislative
council nung MLC ka lir.

New Delhi, Yimpoksüi/
November 16 (Agencies):
Taoba Union minister RK Singh,
Honibarnü Bharatiya Janata
Party (BJP) nungi suspend
sütsüba sülen ghonda ishika lir
pai party toktsüba
sangdongogo.

Singh-i ashiba agi, pai party
anema inyak ta shia pa aitsüba
ya kechi atema aji mejeta shia
mali asünung pai pa nem notice
agütsüba atema telangzüba
magütsüteter.

Singh-i ashiba agi, pai BJP
national tir JP Nadda nem pai
party toktsüba shiti agütsüogo.
"Ni party dangi kü indang
resignation yokogo.  State
office-i kü dangi yokba shiti den
külemi ni party nungi anenba
shit naprongla külemi BJP

national tir dangi yokogo," ta pai
X nung zülutsü.

Shiti nung Singh-i ashiba agi,
pa anema jenjang agiba ya pai
taoba mapang party ticket
ozüng raksartem nem agütsüba
atema ashishiba dak sendaka
alitsü südi.

Arrah MP yagisa, October
ita Facebook nung pai pa
bilemba lemsatepba ya BJP
anema masü saka yimden
yimsüsüba nung ochi mashi
inyakyim melidaktsütsü aser
ozüng raksartem nem shilem
magidaktsütsü atema liasü, ta
ashi.

"Ozüng anema
inyaksangshiba mangaoka
alirtem nem ticket agütsüba
atema ni kü tebilemba
lemsatepba atema iba show

cause notice ya agütsü südi. Iba
amala olen lemsatepba ya party
anema masü. Iba ya linük, lokti
aser party ajangzüktsü atema lir.
Ajisüaka lokti yongtsü nung iba
yagi kar tipmedemdaktsür südi,"
ta pai ashi.

NDA-i Bihar nung 2025
assembly election akokba sülen
anogo ka lir BJP Bihar unit-i
Singh suspend sütsü aser iba
sülen pai party tokja liasü. Iba
election nung BJP puri menden
89 koka liasü.

Party-i ano MLC Ashok
Agarwal-a suspend sütsü aser
ashiba agi tena yagi party
anema inyaksangshia liasü.
Singh aser Agarwal naprongla
nem hopta ka tsüngda
telangzüba agütsütsü mapang
agütsüogo.

Jayant Chaudhary RLD tekolak asütsü shimogo

Chhattisgarh kübok Sukma nung Maoist pur 3 tepset

Party nungi suspend sütsüba sülen RK Singh-i BJP toktsüogo

State Assembly election nung takok anguba atema Deputy chief minister Vijay Kumar
Sinha-i Bihar Chief Minister Nitish Kumar nem tenüngsang agütsüba noksa nung angur.

Uttar Pradesh kübok Sonbhadra nung long atepdak ka chirepba sülen tekümzükba maparen
inyakba noksa nung angur.

Nüngdakba sentong tenzükogo

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tang Delhi nungi Union Chaplee kilonser  Nirmala
Sitharaman Nagaland nung arua amongdang,
Kipihre nung State Bank of India nungi teyari agia

District hospital tajungba küma yanglutsütsü nangzükba
den ano tongtibangsa, Kohima nung NIELIT nunga Tata
Group purtemi Naga nunger lanurtem dang technology
inyakyimtem ajanga semiconductor maparen sayutsü
asoshi tenzükba aser Dimapur nunga Nagaland Tool Room
& Training Center (NTTC) nung Multinational technology
company ka tenüng agi Cyient teyari agia  AI & Future
Skills Center of Excellence riju ka tenzüktsübaji Nagaland
nung lanurtem asoshi tanü putu dak apet kanga
nüngdakba mapa ka asütsü. Iba riju nung IIT Hyderabad
nungi dena tesayurtem aruagi  Naga nunger lanurtem
dang Artificial Intelligence (AI) ajanga inyakba mapatem
indang sayutsü osang angash idang kanga pelaa bilemer.
Atangji, tanü putu nung yabo taoba alima aser chubatem
otsü kisüng metetba agi pei lima aser nübortem nüngdak
peria magütsütettsü, anungji akok tashi alima otsü aser
sobaliba metetba den külemi Science & Technology
inyakyim tsütsü kanga temulung agüja angazüktsü
nüngdaker. Ano, technology inyakyim-sa süaka taoba putu
nung ama masü saka tanübo AI ajanga mapa ajak inyaker.
Aji oda, kidanga, alu nunga aser mapa inyakba tesem
ajak nung nisung melen machine agidang inyak
tenzükogo. Anungji, iba ama putu ka nung, asenoki AI
ajanga mapa inyak meshira, tangar gari nung senzüdang
aseokbo gari ania mashi tetsüng agi jajar amato asütsü.
Aji oda, Nagaland nunga AI ajanga inyakba  3D printing,
Advanced Coding aser Robotics mapatem angazükba den
ano talisa Naga nunger lanurtem dang tanü putu den
apet AI ajanga inyakba technology inyakyimtem ajanga
sütakmendak, teka mapatem balala aser aluyimba aser
chiyongtsü yanglubatem indang  sayuba ajanga
metetmeteta küm ishika tsüngda Nagaland-a takar
kümer alitsü. Tanübo Nagaland ya takar kümnüseta takar
mekümteti kangshir, kechiyong Tsüngremi agütsüba
temoatsütem asenoki bushia magiteter, aser asenok
temetetba aser tangatetba nung ano tenük melapok. Aji
oda, tangar lima nungbo lenirtemi pei lima kadaktsütsü
bilema lanurtem asoshi mapa inyak angazükdak  riju
tajung lapoka angazüdaktsür, saka asen lima nungbo
mapa inyak angazükdak riju lapoktsüba tenüng nung
kiojen yanglutsü meranger dang ashi, shitak mapa inyak
angazükdak riju lapoka lanurtem dang mapa sayutsübo
mejangrar. Aji oda, ashiko, construction mapatem, kiojen
aser lenmang yangluba ama nung dang senotsü
tajangzük terara agitettsüsa tapok reprangtetba agi,
kiojen aser lenmang yanglutsü dang jangrar südi. Aji oda,
kiojen aser lenmang yangluba nükjidong nungbo
temulung magütsüba agi, tesem kar nung ki yanglur
mamshi angutsü aser kar nung ki renema meyanglutet
angutsü. Kasaji, tesem kar nung lenmang mashimashi
yangluba angutsü aser kar nung lenmang raksar
meyanglutet angutsü. Aji oda, mapa aika nung sen
agizüka chirbo kibur mali amai akümba tesem Nagaland
nungbo aika angutsü. Ibaji tesasatsüka aser
shisabilutsüka lir, kechiyong kodang asenoki lanurtem
dang mapa inyak mesayulir, parnok mapa mangutsü aser
kodang lanurtem mapa mengulir, parnokji pei lima asoshi
lendong agütsürtem kümadoktsü. Asenoki züngzünga
angatettsüba mapa kaji, tanü Kohima aser Dimapur nung
dang masü saka Kiphire tashi nung asenok asoshi mapa
tajung inyaktsüba senji India government-i agütsüba sen
masü aser asenoki aaba sen-a masü saka  tangar private
company-temi inyakba mapatem nung tajangzük anguba
nungi noklang nung shilem ana (2 %) shiteta asenok nem
agütsüba sen lir. Tetezü, tangar asentzüsena inyakba
nungi aaba sen Nagaland nung asen lanurtem dang mapa
inyak sayutsü asoshi tenla agütsüba sen lir. Asenokbo
iba sen jagi lanurtem dang mapa inyak sayutsü melen,
tangari pei aaba sen nungi 2 % asen lanurtem asoshi
agütsüba nungi, mapa metenzük dang asen kibong asoshi
20% meshia tokra ta SBI,  Tata Group aser Nirmala
nungertem dang akseta bilemer.

MEMENUDANG KIDANGI SHILANGANGMA
~ Wb. Imli P Lemtur, Jorhat

(Yashi adok nungi...)
Tanü, joko küm 8 lir külen, ni Christmas amongi kidangi shilanger. Ni liyunga aruba

item tejen taküm otsütem bilemdang, kodang Guwahati nungi Dimapur bus station
atongar ni memetet. Lenmang-a tanüsa talangtiba amai. Adianu Bus nung mener
yimdaki atutsü matatetter. Kü taküm yamai melenshitsü ta ni mebilem. Iba Youth
Camp nungto maten asübo, ni tanü taochi makaba ongen nung remer lila. Ya Yisu
angati taochi agi lir ta Pa tenüng asanger. Ni melenshiba yabo, alimai, talisa ozü
yimer aser kiyongertemi mamangtsü südi. Saka Tsüngrem tsüngtang kecha tamakoktsü
mali."…Melenshiti sürbo na sa tajungba.." ta temulung nung Samaro teloki atenba
ken tena Bus nungi alu.

Bus station kimaji ozü yimer VBD Sceretarybai ni achitet. Saka akba agi, ni pa
mangu amai doktsü aser mejembi. Pa aoksaba ni angu, Pai jembi nü, saka ni paidok.
Aritepba Adianu Bus-I atu aser last seat tera tazüng liasü, anungji yangji lua amen.
Ketsü aser kübu joko tantsür tambur kümer alitsü aser künu aser küyi-a asangur aser
aiür tain kümer alitsü. Parnoki ni achitettsü asü machitettsü ta bilema, ki tonger
parnok nem alitsüba Christmas süoshitem lema agütsütsü ta, yongyasüta "Adianu
Bus", choir menden (last seat) nung mener, item otem ajak bilema bilema, ozü yim
atongtsü khonda ka sür tesadang lia, ni khen mejanga oatok. Asen lima lenmang
nung, Bus nung menkaji, ni amoi aotsübasa.

Khonda ka sür tesadang lir külen, kodang yim atong, ni kanga pela, kechiaser ozü
yimtsüng kanga tebur junga melenshir liasü. Süngdongtem tululu kümer liasü. Süra
ki ka danga mali, ajak RCC yinjung ki dang. Dokantem tuluba aser tajungba melenshir
liasü. Teraksatsür maliji, yimtong süa Christmas decoration tebur junga enoker liasü.
CYE-burtem-i enokba asütsü. Ni youth asüdanga, lanurtemi yamaisa decoration enoka
liasü, saka tesasatsüka, ni kodanga CYE mapa inyakba nung meyaritet. Oda parnoki
yanglur alibatem raksatsübatem-ang bilemtetter. Youth Directorba to sodi magi
asübo, tatok meshilani.

Yimdak Bus anenba tesem tonger sülen, kü tsürabur aser adianutem nem alitsüba
osettem asepba yangko apuloker, parnok ajuruteptsü ilonga kidangi aodang, li-a nungi,
ni ozü kima mokozü longa angu. Jaana rüja arunger asütsü ta bilem. Saka kima yimdong
nunga shinga senzüa mangu. 'Christmas mapang aser decorationbo yamai tebur
junga enoka lir, saka kechiba tanübo ozü yim yamai azüngmeyaker' ta bilem. Tera
anasai aru nung, ozü kima nisung aika mentepba angu. 'Ozüa, ni maliji, Arogo mesüra
Yimden indang Kimen asütsü aser küm tatem Mungdang alir asütsüa,' ta ni bilem.

Kodang ni ozü ki gate atong, tantsür kari ni achitetta, ni temulung ulutsü aser
süneptsütsü asoshi kü dang o aika tangula agi jembia kidangi anir atu. 'Ya kechi
asüya' ta ni bilema. Kü mulung joko kü mang nung mesemi, tongtonglatsü adoka
jokdentsü tenzük. Kü tetsüng nungi azü nunga adoba agi ni asentzü sena atententsü
tenzük. Kü mulung nung, "oda yabo tesüdaktsü ne!" ta, sarasadema kodang kikümbang
atong; ni künu Sürati Lemtur ajepba ola angashi. Ni kodanga mepungmangba ozü
kibong nung ataloker liasü. Ni lanuwa tepiyong, kü tesürabur jashidaktsübatem, tai
tatok memeshidang, kü tsüraburi ni toktsür ao. 'Ayaa! yamai sa ataloker nuh!' ta kü
mulung nung ajebtsü tenzük.

Kikümbang nung ni bangka bangka yamaji bilema noktaka alidang, küyi Leptsüna
Lemtur asema arur, kü dak azüloker, jeba ashi, "ayaa! Molungtok! (kü tenüng
Molungtok Lemtur) yashi Tir Yimyim paper nung adokba osang ngur südi? Iba Sumo
cari accident nungto, shinga mekümzük. La jepeta...aser Oja-o Oba-na; tenaprongla
iba Sumo nungto mena liasü!"ayaa..na alisübo..." iba sülen, küyi-i kü dang o aika
ashi, saka ni kecha mangashi. Kü mang nung, azü jajaba anenadok. Alima tammang
kümadok. 'taküm nung mezüngbuba Christmas tsürabur den pelatepa amongtsü tasür,
yongyaseta parnok nem chiyungtsü aser süoshitem bener aru nung, iba tia ang
ajururna' ta, kü mulung poksa ajeb. Kü nük nungibo kodanga nükzü malutsü amai
bilemba: ni ang tajeba, saka menur liasü. Ayaa! Ayatai! "Oja! Oba! Sakang kuto. Ni
melenshir aru nung, nenabo ni doktsür aoer nah! Oja nai aginüba tola temeremto
alitsüa lir...oba! ne nem chapel bentsüa lir...sakang oh! Oba! Oja!..ni melenshiogoja;
oh! Oba! Oja! ayaa ayaa." Sannükeri funeral mapang agir liasü, aser ni tali ajeba agi,
kinunger kari ni veranda-i anir alu.

Süngden anaprongla nung kojal angenba olaji tetsübutsüka. Süngdenji
angenbanger sülen, joko apuloker leper leni aludang, kübu nunger züngartemi Kartoos
(gun) injang asem anung nung kadok 'Bang! Bang! Bang!' Tatem salem ashirba asütsü.
Injang olaji angashia, ni pongshishia ola tashi-i adoka aoksar sak. Ni longshishia
reprangdang nung, Adianu Bus nung mena alirtem ajaki meyiper, ni longshia longshia
repranga liasü. Ni pungmang nung arüba angashia, parnok pangkarba liasü. Idangji,
ni kanga makasü, saka küsa mapang nung, ni asoshi tepelatiba anogoji, iba bus
nung makasübaji liasü.

Kodang Bus station atong, ni kodanga meyimlaba aser kü dak malangba tepelaji
ni angu. Kütsü, kübu, küyi aser künu, parnok ajak ni aruba angashia, station tonga ni
lenji-i alur liasü. Parnok den azüloker, yimtong nungji ni kanga ajeb. Pelaba agi ajeb.
Ozü yimer VBD Secretarybai  ni aruba osang agütsü asütsü. "Oko kanga pelar nuh" ta
ni VBD Secretary dang ashi.

Iba kümji, ni asoshi kodanga mamatetba Christmas liasü. "Memenudang kidangi
shilangangma"

( Iba Yimdangjem otsü ya Tir Yimyim aser Bookipedia nati ayongba  toktep nung
Tanabuba takok jenjang anguba liasü.)

Tepela  taküm
" Ni maka maitba agi jembir masü saka kechi tia

nungsa ni lidir, mapang ajak nung pela-a alitsü ni
angazükogo".   Philipi 4:11.

Alimai asen taküm nung jangramaten aser
temolung masüba mapa aika bilemtetdaktsür.
Anogo shia oset tasenba aser tajungba adoka
angudang asen taginüba teimba teimba akümer.
Iba ama alima nung anguba rongsen benpua,
asenoki tangar akaba den asen taküm aser
kibong medemdangra, asen taküm aser kibong
jenjang agi asen kodanga temolung masütsü.
Iba ama rongsen ajanga anguba tepela aser
jangratem ya anogo ishika asoshi dang aser teti
asen molung pela-a alitsüsa asenoki tepela
jenjang ka mengutettsü. Teti asoshi asen
molung pela-a matidaki jangratema alitsü
atemabo Yisu-i agütsüba tepela nüngdaker.

Tenyar Paul ya yimten nung tamaren jenjang
akaba nisung ka liasü ta asenoki meteta lir.
Saka pai tepela mengutet, pa jangratema
maliasü. Pa ya tsüngdenchiokdak ayuba taküm-
a ka lir. Chuba tsüngdang o bendangdak pai
nokdak aser ain adoka nübortemi long agi pa
tasü küma onbanga yutsüba taküm ka lir. Item
tia ajak nung pai Yisu den tesendaktep yua Pa
nungi anguba tepela molungjang aliba ajanga,
pai kodanga temolung mesüi mebilem. Yisu
nungi anguba tepelaji kodang nü molungjang
nung lidir, Tsüngremi na asoshi moatsüba
temoatsütem ajak nai züngzünga ajitettsü aser
pela-a alitsü. Tsüngremi asen nüm agütsüba
taküm aser temoatsütem bilemdanga Pa tenüng
asang tenzüktsüla. Tepela temolungjang nung
tenük meremba shisatsü aittsüsa lemang mali.

Immigrants tem meindokba Bishop temi aitsüba ya tai: White House

Pope-i makamaiter atema Vatican
medical clinic tanabuba semzüktsü

Washington, Yimpoksüi/
Nov. 16 (Agencies): US
border czar Tom Homan, shiba
nem Unites States nungi illegal
immigrants tem meindoktsü
mapa nungloktsü, pai ashiba agi,
Tir Donald Trump indang
administration indang mass
deportations tangatetba nung
Catholic Church indang
tangatetba tai.

"Kü nem tatok agüjang, saka
Catholic Church ya tai. Ni ibaji
border czar ama ashi masü saka
Catholic ka ama ashir," ta
Homan-i White House kima
nungi osangbener dang ashi.

White House border adviser-
i pasasa pa ya arishi tepiyong
Catholic ka lir ta ashi aser tan
hopta immigrants bhukuma
sangdong agütsüba aser tapi agi
nüburtem meindoker ta ashiba
ajanga American Catholic
bishops temi nüburtem dang
tesayuba tai agütsür, ta ashi.

"Catholic Church bentettsü
asoshi parnoki mapang indoktsü
nüngdaker ama ni bilemer," ta
Homan-i iba sangdong nung

telangzüba agütsü.
America nunger bishop tem

tang Baltimore nung
Conference of Catholic Bishops
atema senden mentar aser
parnoki sangdong nung
immigration policy temi pastoral
aser teyari mapa inyakba nung
kongshitsü ta tekumdangtsü
ashi. Catholic Church temi akhi
mapang nungi migrant tem
akumtsüboa amshitsü sayuba
parnoki nenshia liasü.

"Nisung meimchir
akumtsüboa amshiba aser
national security mangatettep
nung mali. Nisung tajung temi
külemi inyakra anaprong
takoktsü," ta sangdong ajanga
ashi.

Bishop temi linük indang
immigration ozüng aser
inyakyim tajungba kuma
melenshitsü ayongzük aser
nisung masü ama amshiba aser
azüdokshiba atema
sarasademja liasü.

Ajisüaka Homan tekong
meranga lir aser ozüng ya
amshitsü ta nenshia ashi aser

Trump administration-i nisung
takum kumzükba Catholic
Church-i mangateter, ta ashi.

"Onoki iba ozüng amshitsü
aser ibaji ajanga nisung takum
aika kumzüktsü. Catholic
Church-i ibaji angatettsü imlar,"
ta pai ashi.

Taoba mapanga Homan-i iba
mesük o jembia liasü. January
ita Pope Frances, shiba tangbo
süogo, pai Trump indang 'mass
deportation campaign' ya maksü
lir ta shia liasü, iba mapanga
Homan-i, "Pope ya Catholic
arogo nung rangloktsüla aser
bentettsüla. Ibaji tebenja lir," ta
shia liasü.

USCCB indang odongtar
Chieko Noguchi-i sangdong ka
nung, "United States indang
bishops tem külemi Pope Leo
XIV den telungjem nung jembi,"
ta ashi.

"Catholic Church
tenokdakba tejangja. Human
dignity aser national security
mangatettep nung mali. Nisung
tajungtem külemi inyakra
anaprong takoktsü," ta lai ashi.

Vatican City, Yimpoksüi/
Nov. 16 (Agencies): Pope
Leo XIV ajanga Jubilee of the
Poor benjongmung tenzüka St.
Martin Clinic moatsü, koba ki
mesüra rongsen maliba mesüra
Italian health care agitsü atema
nüngdakba documents
malirtem nem medical teyari
agütsütsü asoshi Vatican-i
ketdangsüba free clinic
tanabuba alitsü.

Clinic tasenba ya 2015 küm
Year of Mercy metenzükdang
Pope Francis-i semzüktsüba
Mother of Mercy Clinic nungi
kanga talangkabo mepilai St.
Peter's Square anasa dang lir.

Tejenba clinic ama St.
Martin Clinic ya Dicastery for
the Service of Charity ajanga
Vatican health service den
lungjemer anepalur. Pope Leo-
i iba clinic ya Cardinal Konrad
Krajewski, dicastery prefect
den külemi November 14 nü
semzükja liasü.

Clinic tasenba nungya
examination rooms ana lir,
kong 'state-of-the-art
instruments' inoka lir aser
radiology service tasen ka lir,
ta dicastery ajanga ashi. Tang
tasenba X-ray machine ajanga

tekeraba nung pneumonia, bone
fractures, tumors, degenerative
diseases, gallstones aser
intestinal obstruction mezüng-
mezünga putettsü, aser
makamait tia nung alirtemi item
tashidak ya aiben senzüka
yutsür.

"Item tashidak kera
tenzükba ajanga mapang
shidak nung treatment shidak
tenzüktettsü, aser  kecha
malirtem takum tajungba
kumdaktsüba nung yaritsü," ta
ashi.

Mother of Mercy clinic
nungya flu shots aser danga
vaccines tem agütsür, blood
test  lir  aser  general
practitioners, internal medicine
specialists aser dentists temi
semdanger.  Yangji mozü,
dentures, eyeglasses aser
hear ing aids tem angati
agütsür.

Ita shia shiranger 2,000 dak
temai iba clinic semdanger,
kong volunteer physicians,
nurses aser  medical
technicians 120-i yariteper.
Tesüiba küm ter tsüngta linük
139 nungi shiranger 102,000
dak temai iba clinic semdanga
liasü.

Jammu, Yimpoksüi/Nov. 16
(Agencies): Tamil Nadu nungi
Khristan missionary telok ka
Kathua district nung Khristan
kibong ka den sarasademba
mapang Hindutva telok kati
amak, aser parnoki tashiyim
amshia tamangba yimsü
melendaktsür ta tai tongloktsü,
kong police tem nokdaker
repranga liasü.

Iba lendong ya October 23 nü
sarasademba mapang atalok. Iba
telok sarasademba mapang
police ti arua nisung telok kati
parnok amaktsü sentong
yanglutar ta tekumdangtsü ashi.

Yimtsüng nungi timtem
majurui otettsüsa tekeraba nung
ainshiang, ta police temi ashi.

Iba telok ya police gari
tesülen anidaka arur meters 500
shi lia gari nung joklok. Iron rods
aser süng bener parnoki lane ka
dang alima lenmang tamajung
ya nokdanga ayu.

Parnoki minibus indang kishi
tem lapoka passenger dak azük
aser tetsüng agi metsü, garin
indang windshield aser
windows jaksatsü aser o

tamajung ashi. Khristan
missionary temi yangji aliba
Hindu nunger tem Khristan
yimsü dangi tashiyim amshia
meyipdaktsütsü meranger ta iba
telok yagi tai tongloktsü.

Parnok jakdang aruba police
ti rongnung kati dang
nokdangtsü merang aser
tanüngba police temi kecha
meinyak, ta missionary temi
ashi. Police tem ya iba teloki
ashiba anaga liasü südi ta pai
temulung melemi ashi.

Tetsür ka densema parnok
nisung pezü yiru. Yangji aliba
police department tekolakba
Mohita Sharma-i iba lendong
atalokba sülen missionary tem
parnok anenba tesemi aodang
yaria liasü.

Lai tamangertem anenzükba
kibong dang lendong agütsür
anema ken o benoktsü ajungshia
liasü.

Tasüngji police temi par ti ya
mapa senzüka yutsüba atema
mapa nungi khen atema anentsü
aser lendong agütsür rongnung
ana, Ravindra Singh Thela aser
Rohit Sharma apu. Tenaprong

mapang tatsüka lir bail nung
chiok.

Thela ya yangji aliba BJP
lenir aser 'cow vigilantism'
ketdang asür. Iba tesem nung
longkak aitba indang osang
abener ka dak azükba densema
pa anema ken o aika benoka lir.

Ajisüaka iba lendong
agütsürtem nungi züngsemtem
chiokba sülen parnoki meyiper
missionary telok anema ken o
benoka chiyongtsü aser sen
amshia Khristan yimsü dangi
meyiptsü mesüzüker ta tai
tongloktsü.

Missionary ya anogo ka
atema police ket nung ayu aser
obendangeri kuli teperi mali ta
ashiba sülen chiok. Parnok
tasüngji medentsü.

Missionary ya tesüiba küm
ter tashi Jammu and Kashmir-i
arua liasü. Yangji aliba kibong
kati sarasademtsü aser
chiyongtsü jaokba mapang pai
yimtsüng semdang. Ajidang
masü, pa ya yimtsüng nung
Khristan kibong anati jaokba
ama ita shia iba tesem nung
senzüa liasü.

Kashmir nung Hindutva telok kati Khristan missionary tem amak



TIR YIMYIM, DIMAPUR TENTONÜ (MONDAY) YIMPOKSÜI (NOVEMBER) 17, 2025

99

OLONG PAITEP   # 7331 TELANGZÜBA

OLONG  PAITEP # 7332

NAI-A YA METETTER

AO OSHI ANGAZÜKDAK:
TANÜ ANGAZÜKTSÜBA OJANG

Tsük
(n) jang adokba chiyongtsü tejang (paddy, rice before threshing)
* Asenok ajaki tsük lu ayimtsüla.
Tsükaoka
(v) okadak ken o benoka jembiba ( case hearing)
* Arogo nunger tsükaoka dak senzübo topur majung.

Dibrugarh, November 16,
2025 (Agencies): Assam
Rifles-i Tirap Police aser Assam
Police den yaritepa ULFA-I
züngsem ka temai
adokdaktsüogo.

Arunachal Pradesh kübok
Tirap nung aliba Noglo Village
nung ULFA-I züngsem temai
adok.

4 Det ECIB ajanga osang
sangoktsüba nung ajemdaker
joint team-i mita aodang arishi
küm 23 tain 'SS Pvt' Kamal
Akhun (Vikas Mohanta) temai
adok. Pa ya ULFA züngsem ka
lir.

Pa ket nung 7.65 Pistol ka,
Magazine ka aser 7.65 live
rounds trok bener arua agütsü.

Pa den külemi prangpong-
injang ajak Tirap Police ket nung
agütsüogo aser lateta aliba ama
rehabilitation procedures
inyaktsü nungloktsüogo.

Assam Rifles, Tirap Police,
aser Assam Police joint
operation ajanga telungpurtem
temai adokdaktsütsü atema
meranga inyakba kuli agütsür.

Arunachal kübok Tirap nung ULFA-I züngsem ka temai adok

Tamil Nadu nungi Salem Padmarajan-i election
teimba nung toktepba atema Guinness World Record ka
ngua lir aser pai maneni 251 buba nomination paper
agütsüogo. Kannur nung Kunhimangalam Grama
Panchayat nung tokteptsü atema pai November 14, 2025
nü tenüng agütsüogo.

Padmarajan-i panchayat wards, Assembly
constituencies aser Parliamentary seats aika nung
toktepogo aser Tamil Nadu kija nung pai election 175
nung tamakok nguogo.

Padmarajan-i Jagan Mohan Reddy, Narayanaswamy,
Suresh Gopi, PJ Kurien, Rahul Gandhi, Kanimozhi, MK
Stalin, AK Antony, Vayalar Ravi, SM Krishna aser Priyanka
Gandhi nunger den toktepa aruogo.

LANGTSÜNGLEN :

1. Sayu, 2. Teb, 4. Kimong,

6. Lungkak, 7. Milak, 9. Zünga,

10. Temopu, 12. Walu, 14. Ali.

TIPLEN :

1. Semtu, 3. Lepko, 5. Bilem, 8. Ulu,

10. Tsüngpang, 11. Tesangwa,

13. Aoksa, 15. Putir, 16. Yipru.

TIPLEN

2. Sü jeplok - (4)

4. O agi merenshi - (5)

7. Ayongküm li - (5)

8. Chiyungtsü mapang süiadok - (4)

9. Tsüngrem den jembiba - (9)

12. Saklok - (4)

14. Samaba mebushitet - (5)

15. Mejanga onü - (5)

16. Tzü shiruru ka - (4)

LANGTSÜNGLEN

1. _ _ _ _ i - (4)

3. Kasa masü - (6)

5. Nüchi masü - (5)

6. Tashi endok - (5)

9. Langtem - (5)

10. Anü malidang - (6)

11. _ _ _ _ _ kibur - (5)

13. Tebur tembar tsüngda jatepba - (4)

1 2 3

4 5 6

7

8

9 10 11

12 13

14

15

Imphal,  November 16,
2025 (Agencies): Prime
Minister's Jan Man Scheme
(JanMan) kübok Centre
sorkari Manipur nung Maram
Naga kin asoshi Rs 9 crore
development program
lemzüktsüogo.

Manipur  nung Maram
nunger nütsüng yongsük
50,000 shi lir ta asadangteta lir.
Maram nunger ya Senapati
aser Kangpokpi district tem
nung teimba lir.

PMAY (Pradhan Mantri
Awas Yojana), PM Ayushman

Bharat,  aser  Anganwadi
Centres, community halls, aser
water  storage facilit ies
yanglutsüba dena welfare
projects balala inyaktsü atema
senotsü lemzüktsüogo.

Centre-i sen agütsüba ya
Maram nunger  sobaliba
Morungs, sobaliba senmang
aser akhidang nungi benshia
aruba inyakyim wazüka ayutsü
maparen nunga amshitsü.

Cent re sorka r i
"Development for everyone -
together we trust progress"
tangatetba nung terenlok

mapa inyaker ta ketdangsür
kati ashi.

Sardar Vallabhbhai Patel sor
küm 150 buba ajungba tenüng
nung November 14, 2025 nü
Senapati District Level Sardar
@150 Padyatra - Unity March
ajanga Senapati district kübok
Don Bosco College
(Autonomous), Maram nung
sentong ayonga agi.

Iba sentong ya Mera Yuva
Bharat, Senapati den District
Youth Affairs and Sports aser
National Service Scheme Cell
ajanga ayongzük.

Centre-i Manipur nung Maram Naga kin atema Rs 9 crore agütsü

Imphal, November 16, 2025
(Agencies): Prime Minister
Narendra Modi-i November 15,
2025 nü Kangpokpi district
nung Eklavya Model Residential
School (EMRS) ka lapoktsüogo.

Iba school ya Songpekjang
village atema lir aser PM Modi-
i online ajanga lapoktsü.

Sadar Hills West nung
menden 480 aliba modern
residential school ka aliba den
iba ya bendenloker. Ministry of
Tribal Affairs ajanga linük

ajungalen EMRS programme
inyaker aser iba ya lisopur
tanurtem nem free, high-quality
residential education agütsütsü
nükjidong nung lir.

Prime Minister Modi-i
national-level virtual ceremony
nung shilem agi aser Kangpokpi
Deputy Commissioner Mahesh
Chaudhari-i Songpekjang site
nung nüngshilung sayatsü.

Iba virtual programme nung
Manipur Governor Ajay Kumar
Bhalla, Union Culture and

Tourism Minister Gajendra
Singh Shekhawat, Union Tribal
Affairs Minister Jual Oram,
Union MoS Durgadas Uikey
aser Outer Manipur MP Alfred
K Arthur nunger aden.

Iba ya Kangpokpi district
atema alizüng tulu ka atongba
lir. Modi-i tawa tu Gujarat nung
EMRS ka lapoktsü atema lung
azüngtsüogo. Songpekjang nung
school tasenba ajanga iba
temeket nung temelenshi bener
arutsü ta DC Chaudhari-i ashi.

PM Modi-i Kangpokpi nung EMRS ka lapoktsü

Guwahati, November 16,
2025 (Agencies): Jorhat MP
aser Assam Pradesh Congress
Committee (APCC) President,
Gaurav Gogoi-i Honibarnü
Maibong, Dima Hasao district
nung "Vote Chor Gaddi Chhod"
signature campaign anir agiogo.

Ni Maibong nung 'Vote Chor
Gaddi Chhod' signature
campaign nung shilem agi.
Public iba sentong nung shilem
agiba ajanga Congress party
ajungmesor. Parnoki shilem

agiba ajanga onok tasü
itdaktsür aser meratem agia
aotsü ajungmesor, ta Gaurav
Gogoi-i ashi.

"Maibong nung booth
conference nung adenba dak alia
Mahur River nung 'Stone House'
semdangogo. Iba dang
'Ranachandi Temple' ta ajar aser
temoatsü nguogo" ta paisa ashi.

Iba sentong nung adenertemi
vote auyartem atsüngdoktsü
atema petition ka nung sign asü.

Congress-i August 2025

nung linük ajungalen tenzükba
mapa nung Maibong sentong ya
shilem ka lir.

Rahul Gandhi-i voter list
nung tim masüba puteta
metetdaktsüba sülen "Vote Chor
Gaddi Chhod" signature
campaign tenzüka liasü.

Iba campaign ajanga
Rajasthan nung signatures lakh
15, Jharkhand nung lakh 16,
Meghalaya nung 10,000 aser
Arunachal Pradesh nung
50,000 tema bendenogo.

Gaurav Gogoi-i anir 'Vote Chor Gaddi Chhod' campaign agi

Jawaharlal Nehru Stadium nung Shillong Cherry Blossom Music & Arts Festival anogo
anabuba amungdang kentener Zubeen Garg nem tetushi agütsüogo. Zublee Baruah, Prabin
Borah, Priyanka Bharali aser Arupjyoti Baruah nungeri anir teloki 'Mayabini' ken aten. Iba
ken ya Zubeen Garg-i mejemba kentem rongnung nübortemi kanga sapua angateper.
Shillong native Meba Ofilia, Japan nungi Drum Tao, aser DJ Kennedy nungeri shilem agiba
sülen Zubeen Garg nem tetushi agütsüba mapang agia liasü. Iba sülen Danish group Aqua,
American rapper Tyga aser Grammy winner Diplo nungeri shilem agia tembang.

Sudan army-i North Kordofan nung tesem ana atsüngogo

Tripoli, Yimpoksüi/Nov. 16
(Agencies): Migrants 100
jungnüa mena aliba rong ana
Libya tzükum anasa Honibarnü
meküpokba sülen nisung pezü
asü, ta tekumzüker temi ashi.

Libyan Red Crescent
ajanga süogo ta jangjatsür
ajunga ya Bangladesh nunger
nisung 26 bena aliba rong ka
nung mena alirtem lir.

Sudan nunger timba sür
nisung 70 shi mena aliba rong
tanabuba meküpokba nung
nisung asüba indangbo iba
telok yagi mashi.

Rong ana ya North Africa
aser  Ita ly tsüngta central
Mediterranean lenmang amshia
liasü,  koba alima nung
migration lenmang
tamajungtiba lir  ta UN

International Organization for
Migration ajanga ashir.

Rong ana ya Libya
northwest tsütsü Al Khums
rongnendak yimti nungi
ayamesoa liasü, ta Libyan Red
Crescent ajanga ashir.

Libyan Red Crescent
ajanga noksa tem lemsatepba
nung ketdangsür temi takum
kumzüker  tem nem teyari
agütsüba aser ali nung nisung
tasümang alepba juli yua aliba
nguogo.

Nisung tali mener rong
tamajung nung küm shia
southern Europe ajangtsü
merangba mapang nisung
noklang aika asür.

2025 küm tang tashinung
Mediterranean nung nisung
1,500 dak tema süogo mesüra

samaogo,  ta  IOM nungi
lemsatepba data ajanga ashir.
Item nungi asem sü Libya
indang tzükum anasa atalok.

Taküm central
Mediterranean route ajanga
Europe-i nisung 59,000 jungnüa
aruba timba asoshi North
African linük ya 'departure
point' amai lir, ta European
Union indang border security
agency-i ashir.

Hopta tetenzüklena Libya
nungi rong tila ka nung nisung
aika mener ayamesoba samar
bushir aser parnok
Mediterranean nung meküpokba
sülen süogo ta bilemer.

Sudan, Somalia, Cameroon
aser Nigeria nungi nisung tenet
tzüyim nung hopta ka jungnüa
samar bushiba sülen kumzük.

Kyiv, Yimpoksüi/November
16 (Agencies): Russia den
tepuoker maneni melenteptsü
atema Ukraine-i inyakdar aser
tepuoker 1,200 chioktsü imlar, ta
tir Volodymyr Zelenskiy aser pa
indang Security Council
tekolakba nati ashi.

"Tepuoker melenteptsü
atema inyakyim tenzüktsü imla
atadar," ta Zelenskiy-i Deobarnü
Telegram messaging app nung
lemsatepba video ka nung shia
lir. "Senden, sensaksem aser
tayongzükba aika iba atema
bendanga agüja inyakdar."

Tir indang security tekolakba
Rustem Umerov-i Honibarnü
ashiba agi, tepuoker
melenteptsü atema inyakyim
tenzükshitsü asoshi Kyiv indang
partner tem teyari agia pai
Turkey aser United Arab
Emirates nung ken o
sensaksemogo.

"Iba sensaksem agiba sülen
Istanbul nung nangzüktepba
dangi meyipa aotsü
mulungtepogo," ta pai ashi.
"Ken o ya Ukraine nunger 1,200

chioktsüba dak sendaka lir," ta
Umerov-i Telegram ajanga ashi.

Ken o dak sendakba nung
Moscow-i tang tashi nung
telangzüba kecha agüja mali.

2022 küm Turkey-i
achaayanga Istanbul nung
Russia aser Ukraine na
tepuokertem melenteptsü atema
tenangzüktepba yanglua liasü.

Iba sülen linük ana tsüngda
tepuoker meyirejang aika
melentepogo. Ajisüaka
tepuokertem ya tesem kar nung
dang khen khen melentepdar
aser ajia rara agi aiben
minpronger.

Umerov-isa, tarutsü nung
tepuokertem melenteptsü atema
inyakyimtem tem lateta ayutsü
asoshi sensaksem akatsü, ta
shiogo.

"Onoki tanen maki inyakdar
ajita asünung dang  Ukraine
nungertem shirnok tepuokdak
nungi meyipa arudar parnok
Khristmas aser küm tasen
benjung kidang kinungertem
den mungtettsü," ta Umerov-i
ashi.

Khartoum, Yimpoksüi/
November 16 (Agencies):
Sudanese Armed Forces
(SAF)-i  North Kordofan state
nung Rapid Support Forces
(RSF) ket nungi tesem ana
meyipa agiogo. Paramilitary
telok yagi Darfur kübok el-
Fasher nung nisung aika
tepsetba kuli miimbangtsü
atema tasümangtem ronga
aremba mapang tang SAF-i iba
tesem ana ya atsüngogo.

Iba hopta prokshiba video
tem nung sepaitem assault
rifles aser rocket-propelled
grenade tem amer North
Kordofan kübok Kazqil aser
Um Dam Haj Ahmed tesem
meyipa agiba atema pelatepba
nguogo. Iba state nung taruba
hopta ishika tsüngda telok ana
tsüngda kanga mejungi
rarateptsü imlar.

Kazqil koba RSF puri
October ita atsünga liasü, iba
ya central Sudan nung iba
state indang yimtiba el-Obeid
anüotiplen amendaka lir, koba

paramilitary teloki army ket
nungi agitsü meranga arudar.

Army aser paramilitary
telok aniba general tsüngda
mangatettep adoka 2023 küm
April ita iba rara tenzükba
sülen rara ya taoba hopta
ishika tsüngda linük
anüdoklen-i meyipogo,
kechiyong RSF pur linük
anüolenbo azüokatokogo.

Iba rara  ajanga nisung
million 12 dak tema pei talidak
ki toktsür jenshia aotsüsa
kümogo aser  nisung
meyirejang aika tepsetogo.
UN-i linük kübok tesem karbo
ayawara agi meneper aliba
metetdaktsüogo.

RSF-i taoba hopta United
States aser tanga mediator
temi ceasefire atema benokba
agizükogo. North Darfur state
yimtiba el-Fasher nung RSF
puri tashiyim amshia
inyaksangshiba atema alima
kintemi parnok aitsüba
mapang iba osang
sangdongogo.

Ajisüaka army-i ceasefire
benoktsü atema memulunger.
Telok anapronglai linük
teyongtsü nung tesem balala
nung raratsü atema sepai aika
anidenba den prangbong
injangtem aika bendena yudar.

RSF puri taoba ita tatemlen
el-Fasher atsüngba mapang
kasa nung Kordofan tesem
amaka North Kordofan state
nung Bara jila atsüng, koba
Darfur aser central Sudan na
tesendaktep atema tongtibang
tesem ka lir. Iba jila ya army-
i ita  ana tejakdangang
atsünger liasü.

Hopta ana tejakdang Army
ket nungi el-Fasher meyipa
agiba sülen RSF puri tang tashi
tasümangtem aremba den
rongtoka arudar.

Yale indang Humanitarian
Research Lab (HRL)-i
lemsatepba noksa asadangba
sülen paramilitary sepaitemi el-
Fasher  temeket nung
tasümang entokdak tesem
tasen pezü ngutetogo.

Mediterranean nung migrant rong ka meküpok, nisung pezü asü

Tehran, Yimpoksüi/Nov. 16
(Agencies): Linük tesem
kecha nunga Tehran-i uranium
enrichment mapa meinyaker, ta
Iran indang foreign minister-i
Deobarnü ashi.

Iran semdanger Associated
Press osangbener kati
asüngdangba langzüdang, June
ita par enrichment sites nung
Israel aser United States nati
bomb pokloktsüba sülen nuclear
program dak sendakba nung
Iranian sorkari nungi Foreign
Minister Abbas Araghchi-i
tejangjatiba langzüa liasü.

"Iran nung mesangdongba
nuclear enrichment kata mali.
Ozü facilities ajunga
International Atomic Energy
Agency tawabangba kübok lir,"
ta Araghchi-i ashi. "Enrichment
kecha mali, kechiaser ozü
indang facilities - enrichment
facilities - makogo."

Iran-i US aser dangartem
den maneni jembishinütsü atema
kechi inyaktsü ta asüngdang
dang, Iran nuclear sentong nung
onok tangatetba tejangja lir, ta
langzü.

"Enrichment densema
yimjung asoshi nuclear
technology amshitsü asoshi Iran
temeden ya shingaia agientsü
makok. Onok iba temeden lir
aser onoki maneni ibaji amshir
aser United States densema
linük balalai ozü temeden
agizüka aser samatsütsü
makokba Iran indang temeden
ya angatettsü aser onoki
kodanga ozü temeden
metoktsütsü ta angatettsü imlar,"
ta foreign minister-i ashi.

AP osangbener aser aser
tongtipang British outlets aser

danga media nungi osangbener
tem summit ka nung adentsü
atema Iran indang sorkari
asemnü asoshi visa agüja liasü.

Iran indang Foreign Ministry
den affiliate süa aliba Institute
for Political and International
Studies ajanga iba mungdang ya
ayongzüka liasü.

"International Law Under
Assault: Aggression and Self-
Defense" nüngja agütsür
ayongzükba mungdang nungya
Iranian political analysts temi
June ita anogo 12 raraba nung
Tehran tangatetba lemsatepba
dena liasü.

"Iran indang defense ajanga
telangzüba agütsüba ya
khenyongi balaka, dangar
ajungmesor, otsüsütsü aser ajakji
yutsür tasüngtet liasü. Shibai
Israel temenen mapa ya Iran
linük indang mapa tajung aser
temürek den medemdangtsü?"
ta international relations
professor Mohammad Kazem
Sajjadpour-i ashi.

Martyr General Qassem
Soleimani Building telung nung
iba mungdang ya agi aser
temalen nisung jajaba lenmang
tezülen Israel-i iba rara mapang
tepsetba tanurtem noksa yua
liasü.

Ajisüaka iba rara ajanga Iran
tensa tamajung ka nung yutsü.
Israel-i Tehran indang air
defense systems raksatsü,
anungji tarutsü nung tayimtsü
amshia amaktsü asoshi kishi
sadema lapoka yutsü. Kasa
mapang rongsenketzüng tsütsü
tenokdangba agütsüba aser lokti
melenshiba ajanga Iran indang
Shiite theocracy nem maneni
tayongzükba tulu agütsür.

Ukraine-i Russia den tepuoker
1,200 melenteptsü inyakdar

Linük tesem kecha nunga uranium
enrichment mali: Abbas Araghchi

Kentener kati downtown Budapest, Hungary nung aliba Christmas market ka nung November
15, 2025 nü ken atenba noksa nung angur. Iba market ya Hokulbarnü lapok aser January 1,
2026 tashi lapoktsü. Nüburtemi iba tesem semdanger aser Christmas ki naro tem alir.

"Asen tashi dak alia mapa kecha
mawashitsüla."

B I L E M D A N G A N G

Ind vs SA: South Africa-i mezüngbuba Test run 30 agi kokogo

Yimpoksüi/November 16,
2025 (Agencies): India aser
South Africa na Kolkata nung
mezüngbuba Test asaya South
Africa-i run 30 agi kokogo.
2010 küm sülen tang
mezüngbuba parnoki India
nung asaya ka kokogo.

World Test Championship
team ya mezüngbuba innings
nung run 30 agi tajemba liasü,
saka meyiper parnoki run 30
agi asaya kokogo. Asaya
akoktsü atema India team-i
run 124 dang nüngdaka liasü,
saka parnoki over 35 nung
asayar ajak out ser run 93
dang yangluteta liasü.

SA team nungi spinner
tejen Simon Harmer-i ball
kanga junga ona innings

anaprongla nung wicket pezüzü
agi. Pai iba asaya nung run 51
agütsür wicket 8 agia liasü.

Captain Shubman Gill
tekong yirua tananübuba retire
asüba sülen India  team
tanabuba innings batter ka agi
ajema asaya liasü.

Tasemnübuba batt ing
amenba mapang South Africa
puri asayar 7 out sür run 93
yanglua parnok run 63 agi
tejakdang liasü, saka captain
Temba Bavuma-i kanga junga
asaya-a ball 136 nung out
mesüi run 55 yanglua par tem
jenjang junga kümdaktsü.

Corbin Bosch-ia (25)
Bavuma nem teyar i agüja
parnoki asayar ajak out sür run
153 yanglua liasü.

India nunger  batt ing
amenba mapang left-arm
seamer Marco Jansen-i
opener Yashasvi Jaiswal aser
KL Rahul naprongla run ka
dang yanglur lia out sütsü.

India nunger rongnungi
Washington Sundar-i ball 92
nung run 31 yanglua terabo
timla agütsü, saka pa-a Aiden
Markram-i out sütsü aser kasa
mapang nung Harmer aser
spinner Keshav Maharaj (2-
37) nati middle order tem
kanga kara out sütsü. Over ti
tsüngda India nunger asayar
pongu out süa liasü.

Linük ana tsüngda
tanabuba Test asaya Guwahati
nung November  22 nü
tenzüktsü.

New Delhi,  Yimpoksüi/
November 16 (Agencies):
2025 Tokyo Deaflympics nung
India nunger asayartemi kanga
junga asaya-a asaya ana nung
medal pezü nguogo,  kong
Dhanush Srikanth-i otsü tasen
ka yanglua gold medal anguba
aser  Mahit  Sandhu aser
Komal Waghmare nati asaya
ka nung medal ana anguba
densema lir.

India nunger asayar
Dhanush Srikanth-i linük asoshi
mezüngbuba medal angu. Pai
tebur 10m air rifle event nung
point 252.2 ngua gold medal
angu, koba Deaf Final World
Record tasen ka liasü.

Kasa asaya nung India
nunger asayar Mohammed
Murtaza Vania-i point 250.1
ngua silver medal ngua liasü.
Iba asaya nung Korea nung
asayar Baek Seunghak-i

bronze medal angu, saka pai
India nunger asayar ana ya
point aika agi memenepi liasü.

Srikanth aser Vania nati
India atema medal ana anguba
sülen ghonda ishika dang lir
ano India tsürtemia asaya ka
nung medal ana ngua liasü.

Tetsür 10m air rifle asaya
nung Mahit Sandhu-i silver
aser  Komal Waghmare-i
bronze medal angu.

Deaflympics tenzüker küm
100 ajungba mapang Japan
nung tang mezüngbuba iba
asayamung ayongzüka asayar.
Taküm iba asayamung nung
linük 81 nungi asayar 3,081
asaya 20 nung shilem agidar.

Iba asayamung nung India
nunger asayartem athletics,
badminton, golf, judo, karate,
shooting, swimming, table
tennis, taekwondo, wrestling,
aser tennis nung asayadar.

Yimpoksüi/November 16,
2025 (Agencies): Greater
Noida nung Deobarnü World
Boxing Cup Finals 2025
tenzüker mezüngbuba anogo
Minakshi Hooda, Preeti Pawar,
Ankush Phangal aser Narender
Berwal nunger ajaki asaya koka
parnok pezüpronglai medal
angutsü jangjaogo.

Iba asayamung nung
category ajak nung temaba
jenjang nung aliba boxer ti dang
asayar aser India nunger
asayar pezü yagi Shaheed Vijay
Singh Pathik Sports Complex
nung pei tata asaya koka semi-
finals tongtetba sülen medal
kabosa angutsü jangjaogo.

World Boxing Cup: India nunger asayar 4-i medal angutsü jangjaogo

Minakshi Hooda Preeti Pawar Ankush Phangal Narender Berwal

Tetsür 48kg reigning
champion Minakshi Hooda-i
quarter-final asaya nung
Kazakhstan tsür Bolat Akbota
5-0 agi koka liasü.

Preeti shiba tetsür 54kg
category nung asayar, laia
Uzbekistan tsür taoba mapang
youth world champion Nigina
Uktamova 5-0 agi ayong ayonga
koka liasü.

Tebur asaya nung Ankush
Phangal-ia 80kg asaya nung
Japan nunger asayar Go
Wakaya 5-0 agi koka liasü.

90+kg division nung
Narender Berwal-i kanga
meranga asayaba sülen Ukraine
nunger asayar Andrii Khaletskyi

4-1 agi kokogo.
Hombarnü Pawan Bartwal

(tebur 55kg), Sumit (tebur 75kg),
Naveen Kumar (tebur 90kg),
World Boxing Cup Brazil 2025
medalist Jadumani Singh (tebur
50kg) aser Hitesh (tebur 70kg)
nunger asayatsü.

Commonwealth Games
champion Nikhat Zareen semi-
finals nungi dang indang
indanga asayatsü. Kasa
mapang nung India tsürtem
rongnungi Olympic medallist
Lovlina Borgohain yiruba
ajanga iba asayamung nung
shilem magir. La melena tetsür
75kg category nung Saweety
Boora asayatsü.

Tokyo Deaflympics nung India team-i medal pezü angu

Hazlewood Ashes Test mezüngbuba masayatettsü

Yimpoksüi/November 16,
2025 (Agencies): Josh
Hazlewood Ashes Test
mezüngbuba nung masayatetsü
aser iba ajanga England den
Perth nung mezüngbuba Test
asaya asoshi Australia indang
pace bowling unit tashi meiti
kümogo.

Bodhbarnü New South
Wales nung asayaba mapang
hamstring nung tebilemtsü ka
adokba sülen Hazlewood ya
asayatettsü ta shir liasü, saka
scan agishiba sülen pa tetsü
nung timtem aliba ngutetogo.

Captain aser fast bowler Pat
Cummins teberem nung timtem
aliba ajanga mezüngbuba Test
masayatsüsa kümer aliba
mapang ano Hazlewood
masayatettsüsa akümba ajanga
team tashi meiti kümdaktsür.

Australia team nung first-
choice pace bowler tem
rognung Mitchell Starc dang
asayatettsü aser pa nem Scott
Boland aser Brendan Doggett
nati teyari agütsütsü. Doggett
tang mezüngbuba Test asaya ka
nung asayatsü lir.

Seamer Michael Neser-a
Australia squad nung

züngoksema lir. Neser-i tang
tashi nung Test ana asayar lir,
saka 2022 küm nungi khen
danga asaya mali.

England pace bowler Mark
Wood hamstring yiruba tajungba
kümer asayatettsü ta
sangdongba anogo Hazlewood
masayatettsüsa akümba osang
metetdaktsüogo.

Tongtibang bowler ana
meliaka taoba mapang Australia
nunger fast bowler Jason
Gillespie-i, Australia-i iba
asayamung akoktsü ta bilemba
lemsatepogo.

Hazlewood, shibai Test 76
nung wicket 295 agia lir, pa
taoba mapang kidang Ashes
asayaba mapang yiruba ajanga
asaya ka nung dang asayateta
liasü.

Cummins Brisbane nung
asayatsü aliba tanabuba Test
nungbo asayatsü imlar, saka
Hazlewood bo asayatettsü
masayatettsü mejangja.

Cummins den back-up
seamer Sean Abbott-a
hamstring yiruba ajanga
mezüngbuba Test nung
masayatettsü ta sangdonger
liasü.

